
'Enapec so Jesús:  Sa ishit da qami' 

ÿaquicoqchitta'pe cam qolliqui qataq 

cam qanÿomiigui mayi qaviñiitac,

qataq cam qodogoxochi ... .

Qami' huo'o Ñim Qadta'ai mayi 

neta'ague da piguem. 

Ñimayi ÿaÿaten da qami' qaviñiitac 

'enauac ne'enapi. 

Qaq ÿoqo'oyi qami' ÿataqta ÿacteec 

qome da qadqochoqoi 

dam l'onataxanaxac Ñim I'otapecna 

da ilo'ogue 'enauacna, qataq 

da qau'ochi cam 'eetapeguec 

Ñimayi, nachi ishit da qauacoñiiguet 

nataq'en 'enauac ne'enapi.

(Mateo 6: 25, 32-33)

Sa ishit qome da huo'o ca qami' 

ÿaquicoqchitta'pe. Chaqdata da 

ÿataqta qau'aqtaxañiitem 

Ñim I'otapecna da ivita da 

qanqouagaxauñiitacot. 

Qauÿaxañiÿot Ñimayi, nataq'en 

qai'añiitacot da qan'achiquiaxaqui.

(Filipenses 4:6)

Sa ishit da 'ayi'itac, cha'ayi aÿim nachi 

'eetai' da 'am soota'aguet;  qaica ca 

'ayi'itega, cha'ayi aÿim mayi 

'Anatamnaxala'. 

'Am sanem da 'ad'añaxac, 

qataq 'am setauaatac,  

aÿim 'am ñillitañi,

sauota'a na iuaq mayi 'añaxaic.

(Isaias 41: 10)

Qaq nai'ctaxa da huo'otaq sateuga 

ca ÿataqta napalñi nam ca'amguepi, 

qalaxayi sa ishit da huo'o ca shi'itaique, 

cha'ayi 'am Ÿataxala', 

aÿim  qoueta'aguet,  

so 'anpon qataq aso 'adashilte 

ÿataqta i'ot da ñaquitaxac. 

(Salmos 23:4)

Nai'ctaxa da huo'otaq ca ita'a qataq 

aca ÿate'e aÿim ÿala't,  

qalaxayi 'am Ÿataxala' aÿim 'aulo'ogue. 

(Salmos 27: 10)

Qaq Ñim I'otapecna ... 

qami' nlaxatchiguilo da qantonaxaqui

qataq da qadlagaxayiqui souaxat 

da qau'amaqchiñi Ñimayi, da yoqta 

chochaq huañi da qanaquitaxaqui 

souaxat da l'añaxac so Espíritu Santo. 

(Romanos 15: 13)

‘Enapec Ñim I'otapecna: 

Ÿataqta 'añi'iguelaxattrauec qome 

naua 'ena'pe ana ÿede mayi huetalec 

na ÿaqataxacpi yi na'aq qataq yi pe 

yaqto' 'au'ot na ÿamaxasoxonaxacpi. 

Qaq yaqto' 'enauac da 'auacoolec 

da 'au'ot, qalaq ÿaÿamaqchiguiñi. 

¿Sa ishito' peta'a 'am samaxalec?

Da ÿataqta 'an'añaxat qataq ÿataqta

‘au'añaxachigui yi 'adhuel. 

Sa ishit qome da leuapigui da 

'advilÿaxac qataq da 'auqalliitac, cha'ayi

aÿim mayi nachaÿim 'Adataxala' qataq 

'Anatamnaxala', qaq aÿim qome 

nachi ‘eetai' da 'am soota'aguet cam 

'auataigue.

(Josué 1: 8-9)

Ñim I'otapecna qami' ÿanema da

l-lagaxayic mayi ÿataqta napacalec 

'enauac nam laÿajneguesat 

ca shiÿaxaua. Qataq de'eda nlagaxayic, 

damayi ntela'a da qadquiyaqteÿaxaqui 

qataq da qadhuennataxaqui da 

qan'ayiitau'a so Cristo Jesús ... . 

Qauloitegue qome da lataxac cam 

ÿataqta 'eesa ... qataq 'enauac cam 

qaÿaÿamaxadeeta, qataq cam no'on da 

n'aqtaguec. 

Qataq qauloiteguet 'enauac nam  i'ot 

da ÿaÿamaqchiguiñi, qataq cam i'ot 

da ñi'oxonnataxanaxac.   

(Filipenses 4: 7-8)

Qami' qanloitauec qome, qataq 

qanqouagaxauñiitac, yaqto' sa ishit da 

qami' inoxonoiguilo ca qauem 

qadhuennataqai. Cha'ayi ca shiÿaxaua 

ÿataqta nasapatta da lquiyaqteÿaxac, 

qalaxayi da l'oquiaxac mayi qaica ca 

lasapachaxa. 

(Mateo 26: 41)



Qaq nai'ctaxa da huo'otaq sateuga 

ca ÿataqta napalñi nam ca'amguepi,  

qalaxayi sa ishit da huo'o ca 

shi'itaique,  cha'ayi 'am Ÿataxala', 

aÿim qoueta'aguet,  so 'anpon 

qataq aso 'adashilte ÿataqta i'ot da 

ñaquitaxac. 

(Salmos 23:4)

Nachi da qadpi'iÿaxaqui 'eeta'am 

qanqashiñi aca qadpaqtaxanaqchi, 

da yaqto' ishit da qaualamachi 

'enauac anam 'ettaigui lchicnapi 

som shiÿaxaua lma'na. 

(Efesios 6:16)

Ñim Qadataxala', nachiñi ñi 

icoÿatta'ague da ÿiquiaxac qataq 

nachiñi ñi ica'alaxa,  qaq 

¿négue't ca ishit da shi'itega qone'? 

Ñim Qadataxala' nachiñi ñi 

npaxattalec da ñachaalataxac,  

¿négue't qone' ca shi'itaique?

(Salmos 27:1)

Qaq nai'ctaxa da qalota na aÿim 

'auauanaqchitec sa ÿaÿamaxañisat 

qataq na que'ejnaxaguesat,  qalaxayi 

'en'am da qaltaq aÿim 'anca'alaxateec;  

nachi aÿim 'anqatshiguemot 

cam qaÿoqchiguiña ana 'alhua,  nachi 

'anquigaxattauec da i'amaqchic qataq 

'avi'iguelaxalec da aÿim 'au'añaqchit. 

(Salmos 71: 20-21)

Nachi Ñim Qadataxala' aÿim 'eetega, 

'eeta': Naua i'ai'te nachi 'am 

ÿallitaguilo. Qaq 'am sanem 

na ÿapaxaguenataxanaxacpi,  qataq 

na ÿaqataxacpi,  qataq 'am sachaxangue 

qome ca nqa'aic mayi qoquetegue.

(Salmos 32: 7-8)

So lamaxashic Ñim I otapecna ... 

sa ishit da inoxongui aca coqta late'e 

mayi mashi huacaigui,  qataq sa ishit 

da ÿalamat ca ncoÿadaxanaxat 

mayi ‘ettaigui. 

(Isaias 49: 3)

'

Setaxaÿa Ñim Qadataxala' : 

'Am, mayi  nachaÿim 'anpaxattalec, 

'am Ÿi'iguenaxala',

nachi 'am Ñatamnaxala' ¡
mayi 'am sepe'etega! 

(Salmos 91:2)

Ñim Qadataxala' 'am ntelaqna'aguet 

'enauac na lchiguesat;  Ñimayi 

npaxattalec da 'anachaalataxac. 

Ñim Qadataxala' ntela'a 'enauac da 

'adqauaxac,  nagui qataq da 

'aÿa'ague.  

(Salmos 121: 7-8)

‘Enapec so Jesús: De'eda nlagaxayic 

qami' sanema, sa ishit da qami' 

sanema da huo'o taq  shiita'am da 

'eetec nam huetalec ana 'alhua da 

huo'o taq ÿan da l-lagaxayic.  

Qami' ana 'alhua mayi qoviitalec

huo'o qome da qanque'ejnaxaqui. 

Qalaxayi qan'añaxachi qome, cha'ayi 

aÿim mashi sogote da ÿoxonec nam 

‘onataxac mayi huetalec ana 'alhua.

(Juan 14: 27;  16: 33) © Equipo Menonita, Colón 2060, Resistencia Da huo ’o ca yi ’yaxa...

